
Shri Matribhuteshvara Stotram

ஶ்ரீமாத்ரு’பூ⁴தேஶ்வரஸ்தோத்ரம்

ப்ரஸந்நவக்த்ரமேகத³ந்தமாதி³பூஜ்யமீஶ்வரம்
ஸுராஸுரேந்த்³ரஸேவ்யமாநபாத³பத்³மமவ்யயம் ।

ஸமஸ்தஶோகநாஶகாரணம் ஸுக²ப்ரத³ம் ந்ரு’ணாம்
உமாஸுதம் நமாமி தம் ஸமஸ்தவிக்⁴நஶாந்தித³ம் ॥ 1॥

அஜாயமாநமப்யநேகதா⁴ ஸுஜாயமாநமும்(?)
புராணமப்யஹம் யுவாநமாதி³காரணம் ஶிவம் ।

அபாணிபாத³மப்யநேகபாத³பாணிசக்ஷுஷம்
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 2॥

அநந்தரூபநாமதே⁴யமப்யநாமரூபகம்
கபாலபி⁴க்ஷமப்யஶேஷலோகஸர்வகாமத³ம் ।

அநாத²மப்யஶேஷலோகநாத²மீஶமச்யுதம்
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 3॥

அஜீவமப்யநந்தஜீவரக்ஷகம் ஸுஜீவிநம்
மஹாந்தமப்யணும் ஹ்ரு’தி³ஸ்தி²தம் ந த்³ரு’ஶ்யமீடி³தம் ।

ப³ஹி:ஸ்தி²தம் நராமரை:ஸ்வப⁴க்தநேத்ரு’கோ³சரம் ।
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 4॥

உமாவச:ப்ரதிப்ரபா⁴ஷணாஜ்ஞமப்யதீ⁴ஶ்வரம்
ஸுவாக்³மிநாமபி ப்ரியம் ஜிதேந்த்³ரியோத்தமம் ரதௌ ।

அஜய்யமப்யுமாமுதே³ஸுமேஷுணா விநிர்ஜிதம்
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 5॥

குரங்க³லோசநாऽக³ஜாவிலாஸஹர்ஷமாநஸம்
க³ஜாஸ்யஶௌரிபா³லகேலித³ர்ஶநாதிவிஸ்மிதம் ।

ஸுநந்தி³பா³ணப்⁴ரு’ங்கி³சண்டி³ராவணாதி³பூஜிதம்
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 6॥

ஸும்ரு’த்திகாஶிலாதி³ஷூதி⁴யாமபீஷ்டதா³யகம் (?)

ஸுபுத்ரநீலகண்ட²நாமதே⁴யவக்துரிஷ்டத³ம் ।
ம்ரு’க³ம் ஹரேஷுமாஹரேதி வக்துராஶு முக்தித³ம்

நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 7॥
ஸமஸ்தலோகத³க்³து⁴காமகாலகூடப⁴க்ஷகம்

பி⁴ஷக்³வரம் த்ரிவிஷ்டபஸ்ய மாத்ரு’பூ⁴தமீஶ்வரம் ।
ம்ரு’கண்டு³ஸூநுரக்ஷணாய ம்ரு’த்யுத³ர்பப⁴ஞ்ஜகம்

நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 8॥
அநாத²க³ர்பி⁴ணீஸ்த்ரிய: ஶிஶோ:ஸுதஸ்ய மே ஸதா³
ஸுக²ப்ரத³ம் ஸுமாத்ரு’வத் ஶரண்யமேவ நாந்யதா² ।

க்ரு’பாரஸார்த்³ரமாநஸேஶமச்யுதப்ரியம் ஶிவம்
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 9॥

ஸுக³ந்தி⁴குந்தலாம்பி³காஸமேதமத்³ரிவாஸிநம்
ஸமீபவர்திரங்க³நாத²ஜம்பு³கேஶ்வரப்ரபு⁴ம் ।

அநாத²க³ர்பி⁴ணீவதூ⁴ஸுக²ப்ரஸூதிகாரகம்
நமாமி மாத்ரு’பூ⁴தஸாம்ப³மூர்திமேவ ஸந்ததம் ॥ 10॥

இயம் ஸமஸ்தகாமதா³ நவப்ரஸூநமாலிகா
ந்ரு’ணாமஶேஷகர்மஜந்யஶோககக்ஷபாவகா ।

ஸுத³ர்ஶநாக்²யபண்டி³தேந ப⁴க்தியுக்தசேதஸா
விலிக்²யதே ஶிவப்ரஸாத³லேஶலாப⁴வைப⁴வாத் ॥ 11॥

யா க்ரு’பா க³ர்பி⁴ணீத்ராணே யா க்ரு’பா முநிநந்த³நே ।
மாத்ரு’பூ⁴தேஶ்வர க்ஷிப்ரம் ஸா க்ரு’பா மயி தீ³யதாம் ॥ 12॥
யா க்ரு’பா முநிஸந்த்ராணே யா க்ரு’பா கபிநாயகே ।
யா விபீ⁴ஷணரக்ஷாயாம் ஸா க்ரு’பா மயி தீ³யதாம் ॥ 13॥

அக்³ரத: ப்ரு’ஷ்ட²தஶ்சைவ பார்ஶ்வதஶ்ச மஹாப³லௌ ।
ஆகர்ணபூர்ணத⁴ந்வாநௌ ரக்ஷேதாம் ராமலக்ஷ்மணௌ

(அத⁴ஶ்சோர்த்⁴வம் ச ரக்ஷேதாம் ராமக்ரு’ஷ்ணௌ த⁴நுர்த⁴ரௌ)॥ 14॥
॥ இதி ஶ்ரீமாத்ரு’பூ⁴தேஶ்வரஸ்தோத்ரம் ஸம்பூர்ணம் ॥

